
2025ལོའི་ཟླ་3ཚེས་2 གལ་ཆེའི་གསར་འགྱུར།པར་ངོས་འདིའི་འགན་འཁུར་རྩོམ་སྒྲིག་པ། དཔལ་སྐྱབས་རྒྱལ།
རེས་གཟའ་ཉི་མ། 3

《བོད་རང་སྐྱོང་ལྗོངས་ཀྱི་གློག་སྒུལ་སྦག་སྦག་དོ་དམ་བྱ་ཐབས》（སྲིད་གཞུང་
གི ་བཀའ་རྒྱ ་ཨང ་152པ）སོགས་ཀྱི ་འབྲེལ་ཡོད ་གཏན་འབེབས་གཞིར་
བཟུང་། རང་གྲོང་གིས་2025ལོའི་ཟླ་1ཚེས་6ཉིན་ནས་2025ལོའི་ཟླ་4ཚེས་30
ཉིན་བར། ཚད་གཞི་ལས་བརྒལ་བའི་གློག་སྒུལ་སྦག་སྦག་ཁྲོམ་ར་ནས་མེད་པར་
བཟོ་བར་ཁ་གསབ་སྤྲོད་པའི་ལས་དོན་སྤེལ་རྒྱུ་དང་། གོང་གི་དུས་ཚོད་ལས་བརྒལ་
ཚེ་བདག་སྤྲོད་བྱ་རྒྱུ་མིན་པས། དེ་དོན་འབྲེལ་ཡོད་ནང་དོན་ད་ལྟ་སྤྱི་བསྒྲགས་བྱ་རྒྱུ་
གཤམ་གསལ།

དང་པོ། ཁ་གསབ་བྱ་ཡུལ།
2021ལོའི ་ཟླ ་1ཚེས ་10ཉིན ་ནས ་2021ལོའི ་ཟླ ་12ཚེས ་31ཉིན ་

བར། རང་གྲོང་གི་སྤྱི་བདེ་འགྲིམ་འགྲུལ་དོ་དམ་ཚན་པར་ཐོ་འགོད་བྱས་པའི་ཚད་
གཞི་ལས་བརྒལ་བའི་གློག་སྒུལ་སྦག་སྦག（འཁོར་བྱང་དཀར་པོ་དང་ཡི་གེ་དམར་
པོ）གི་འཁོར་བདག་ཚོ་ཡིན།

གཉིས་པ། ཁ་གསབ་ཀྱི་ཚད་གཞི།
ཚད་གཞི་ལས་བརྒལ་བའི་གློག་སྒུལ་སྦག་སྦག་གི་གློག་གསོག་སྣོད་ཆས་ཀྱི་གློག་

གནོན་ཤོང་ཚད་48Vདང་། 60V 72Vབཅས་ལ་གཞིཊ་ནས་ཁ་གསབ་རིམ་
པ་གསུམ་ལ་དབྱེ་ནས་སྤྲོད་རྒྱུ་སྟེ།

1.གསོག་འཇོག་གློག་རྫས་48Vཅན་ལ་ཁ་གསབ་སྒོར་371སྤྲོད་རྒྱུ།
2.གསོག་འཇོག་གློག་རྫས་60Vཅན་ལ་ཁ་གསབ་སྒོར་615སྤྲོད་རྒྱུ།
3.གསོག་འཇོག་གློག་རྫས་72Vཅན་ལ་ཁ་གསབ་སྒོར་785སྤྲོད་རྒྱུ་བཅས་ཡིན།
གསུམ་པ། ཁ་གསབ་བྱེད་སྟངས།
1.ཁ་གསབ་རེ་ཞུའི་གློག་སྒུལ་སྦག་སྦག་ལ་གློག་རྫས་དང་། གློག་འཕྲུལ།

འཁོར་སྒྲོམ་སོགས་ལྷུ་ལག་ཆེན་པོ་གསུམ་ཡོད་དགོས།
2.ཁ་གསབ་རེ་འདུན་ཞུ་མཁན་གྱིས་སྦག་སྦག་དང་། རང་ཉིད་ཀྱི་ཐོབ་ཐང་

ལག་ཁྱེར། དངུལ་ཁང་གི་བྱང་བུ་སོགས་ལ་བརྟེན་ནས་ཁ་གསབ་ལེན་དགོས་པར་
མ་ཟད། ཐོབ་ཐང་ལག་ཁྱེར་གཅིག་དང་འཁོར་རིགས་གཅིག་ལ་ཁ་གསབ་ཐེངས་
གཅིག་མ་གཏོགས་ལེན་མི་ཆོག

3.འཁོར་བདག་བརྗེ་པོ་བརྒྱབ་རུང་ཐེམ་ཐོ་སྒྱུར་བའི་འགྲོ་ལུགས་གཉེར་མེད་
པ་རྣམས་ཀྱིས་ངེས་པར་དུ་གོ་ཆོད་ལག་ཁྱེར་འཁྱེར་ནས་ཁ་གསབ་རེ་ཞུ་བྱེད་དགོས།

བཞི་པ། ཁ་གསབ་ཀྱི་བརྒྱུད་རིམ།
ཁྲོམ་ར་ནས་ཕྱིར་འཐེན་བྱས་པའི་འཁོར་བྱང་དཀར་པོ་དང་ཡི་གེ་དམར་པོའི་

འཁོར་རྟགས་ཡོད་པའི་དོ་བདག་ཚང་མས། རང་ཉིད་དང་ཐག་ཉེ་སའི་ཚུར་བསྡུ་
དང་བེད་མེད་དུ་གཏོང་བའི་ཆེད་ལས་ལག་ཁྱེར་ཡོད་པའི་ཁེ་ལས་ཀྱིས་བཙུགས་པའི་
དམངས་ཕན་ཚུར་བསྡུའི་ས་ཚིགས་སུ་བསྐྱོད་དེ་གྲོང་མིའི་ཐོབ་ཐང་ལག་ཁྱེར་རབས་
གཉིས་པ་དང་། དངུལ་ཁང་གི་བྱང་བུའི་ཨང་གྲངས་སོགས་མི་སྒེར་གྱི་ཆ་འཕྲིན
（འཁོར་བདག་བརྗེ་པོ་བརྒྱབ་རུང་ཐེམ་ཐོ་སྒྱུར་བའི་འགྲོ་ལུགས་གཉེར་མེད་པ་རྣམས་
ཀྱིས་ངེས་པར་དུ་རང་སྡོད་སའི་སྡེ་ཁུལ་དང་གྲོང་ཚོ་ཨུ་ཡོན་ལྷན་ཁང་གི་འབྲེལ་ཡོད་
དཔང་ཡིག་མཁོ་འདོན་བྱེད་དགོས）ཕུལ་ནས་བེད་མེད་དུ་གཏོང་བའི་ཞིབ་མཆན་
འགྲོ་ལུཊ་ཆ་ཚང་འབྲི་དགོས་པ་དང་། འབྲེལ་ཡོད་ཚན་པས་ཞིབ་བཤེར་ཆོག་
མཆན་སྤྲད་རྗེས། ལས་ཀའི་ཉིན་གྲངས་5ཡི་ནང་ཁ་གསབ་དངུལ་དེ་རེ་ཞུ་བྱེད་
མཁན་གྱིས་མཁོ་འདོན་བྱས་པའི་མི་སྒེར་གྱི་དངུལ་ཁང་བྱང་བུའི་ནང་བླུགས་རྒྱུ།

ལྔ་པ། ཚུར་བསྡུའི་ས་ཚིཊ་དང་། འབྲེལ་གཏུག་བྱ་ཐབས། ཚུར་
བསྡུའི་དུས་ཚོད།

1.ཁྲེང་ཀོན་ཆུས། ས་ཚིགས་ཁག་གི་ལས་ཀའི་དུས་ཚོད་ནི་ཞོཊ་པའི་ཆུ་ཚོད་
09:30ནས་ཕྱི་དྲོའི་ཆུ་ཚོད་18:30བར་ཡིན། （ཞིབ་ཕྲའི་ནང་དོན་རེའུ་མིག་ལ་
གཟིགས་རོགས）

2.རྫོང（ཆུས）གཞན་གྱི་ཚུར་བསྡུའི་ས་ཚིགས་ས་གནས་དེ་གའི་འབྲེལ་ཡོད་
ཚན་པའི་བཀོད་སྒྲིག་གཞིར་བཟུང་བྱ་རྒྱུ།

དྲུག་པ། ལས་དོན་གཞན་དག་གི་སྐོར།
1.དཔྱིད་གསར་དུས་ཆེན་གྱི་ངལ་གསོའི་རྐྱེན་པས་2025ལོའི་ཟླ་1ཚེས་20

ཉིན་ནས་ཟླ་2ཚེས་14ཉིན་བར་ཁྲེང་ཀོན་ཆུས་ཀྱི་ཚུར་བསྡུའི་ས་ཚིགས་ལ་འགྱུར་བ་
ཡོད། ཚལ་གུང་ཐང་ཁྲོམ་གཞུང་ས་ཚིགས་དང་། ཉང་བྲན་ཁྲོམ་གཞུང་སྔགས་པ་
གླིང་ས་ཚིགས། གླིང་ཕྲན་གཉིས་ཁྲོམ་གཞུང་ཉི་འོད་གླིང་ཕྲན་ལམ་དུམ་དང་པོའི་
ས་ཚིགས་བཅས་སུ་ཕེབས་དགོས་པ་དང་། དེ་མིན་གྱི་ཚུར་བསྡུའི་ས་ཚིགས་ཁག་ཟླ་
2པའི་ཚེས་14ཉིན་ནས་ལས་སྒོ་གཉེར་རྒྱུ་ཡིན།

2.བཙན་ཤེད་ཀྱིས་བེད་མེད་དུ་གཏོང་བའི་རྩ་དོན་ལྟར། ཐོ་འགོད་བྱས་
མེད་པའི་ཚད་བརྒལ་གློག་སྒུལ་སྦག་སྦག་ངེས་པར་དུ་སྲིད་གཞུང་གིས་དམིགས་
འཛུགས་བྱས་པའི་ཚུར་བསྡུའི་ས་ཚིགས་སུ་མེད་པར་གཏོང་དགོས་པ་དང་། དེར་
ཚུར་བསྡུའི་ཁེ་ལས་ཀྱིས་འཕྲུལ་འཁོར་གྱི་སྒྲོམ་གཞིའི་གནས་ཚུལ་གཞིར་བཟུང་། དེ་
མཚུངས་ཀྱི་ཁ་གསབ་འཇལ་རྒྱུ།

3.དམིགས་འཛུགས་ཚུར་བསྡུའི་ས་ཚིགས་སམ་ཡང་ན་བེད་མེད་དུ་གཏོང་
བའི་ཆེད་ལས་ཐོབ་ཐང་ལྡན་པའི་ཁེ་ལས་ཀྱི་སར་མེད་པར་གཏོང་བར་མ་ཕྱིན་པའི་
རིགས་ལ་སྲིད་གཞུང་གི་ཁ་གསབ་ལོངས་སྤྱོད་བྱེད་མི་ཐུབ།

4.ཁྲོམ་ར་ནས་ཕྱིར་འཐེན་བྱས་པའི་བེད་མེད་དུ་བཏང་ཟིན་པའི（འཁོར་
རྟགས་མེད་པའི་གློག་སྒུལ་སྦག་སྦག་ཀྱང་ཚུད་ཡོད）འཁོར་བདག་གིས་བདེ་སྐྱིད་ལྡན་
པའི་ལྷ་ས། ཕན་བདེས་ཕྱུག་པའི་འཚོ་བ་ཞེས་པའི་དཔྱིད་གསར་དུས་ཚིགས་ཀྱི་
རླངས་འཁོར་ཉོ་བའི་བྱེད་སྒོར་ཞུགས་ཆོག་ཅིང་། དེར་རླངས་འཁོར་ཉོ་བ་དང་།
གློག་སྒུལ་རྐང་འཁོར་ཉོ་བ། གློག་སྒུལ་འཁོར་ལོ་གཉིས་ཅན་གྱི་སྦག་སྦག་ཉོ་བ་
སོགས་ཅ་ལག་གསར་པ་ཉོ་བའི་ཁ་གསབ་ལོངས་སུ་སྤྱོད་ཆོག（ཞིབ་ཕྲའི་གནས་ཚུལ་
ལྷ་སའི་ཚོང་དོན་ཞེས་པའི་འཕྲིན་ཕྲན་སྤྱི་སྟེགས་སམ་དམངས་ཕན་ཀུན་སྒྲུབ་ཀྱི་སྐད་
འཕྲིན་གྱི་བྱ་རིམ་ཆུང་ངུར་གཟིགས་རོགས）

5.གློག་སྒུལ་སྦག་སྦག་ཕྱིར་ཚོང་ཚོང་དུད་ཁག་གིས་གོ་སྐབས་དེ་དང་བསྟུན་
ནས་གློག་སྒུལ་སྦག་སྦག་གི་རིན་གོང་སྤར་མི་ཆོག གལ་ཏེ་གནས་ཚུལ་འདི་རིགས་
ཐོན་ཚེ་འབྲེལ་ཡོད་ཚན་པས་རྩད་གཅོད་ནན་པོ་བྱ་རྒྱུ་ཡིན། ཐེར་འདོན་གྱི་ཁ་པར་
ཨང་གྲངས་ནི་12315ཡིན་པ་དང་། ཐེར་འདོན་ཞིབ་དཔྱད་གཏན་འཁེལ་བྱུང་
བའི་གནད་དོན་གཅིག་མཚུངས་ཡིན་ཚེ་ཆེས་ཐོག་མའི་ཐེར་འདོན་བྱེད་མཁན་ལ་བྱ་
དགའ་སྒོར་500སྤྲོད་རྒྱུ་ཡིན།

ལྷ་ས་གྲོང་ཁྱེར་ཚོང་དོན་ཅུས་དང་།
ལྷ་ས་གྲོང་ཁྱེར་སྤྱི་བདེ་ཅུས།

ལྷ་ས་གྲོང་ཁྱེར་ཁྲོམ་ར་ལྟ་སྐུལ་དོ་དམ་ཅུས་བཅས་ནས།
2025ལོའི་ཟླ་1ཚེས་3ཉིན།

གྲོང་ཁྱེར་གྱི་ཚད་བརྒལ་གློག་སྒུལ་སྦག་སྦག་ཁྲོམ་ར་ནས་ཕྱིར་འཐེན་བྱེད་པའི་ཁ་གསབ་སྐོར་གྱི་སྤྱི་བསྒྲགས།

（པར་ངོས་དང་པོར་མཐུད）སྤྱི་བདེ་ཉེན་
རྟོག་པ། མེ་ཟོན་བཀོད་འཐབ་པ། ཆོས་
ལུགས་ལས་རིགས་ཀྱི་འཐུས་མི་བཅས་ལ་
བྱམས་བརྩེའི་ངང་འཚམས་འདྲི་གནང་
ཞིང་། ཁོང་ཚོར་རེ་རེ་བཞིན་ཕྱག་བཏང་
བ་དང་མཇལ་དར་བསྒྲོན་པར་མ་ཟད།
དུས་ཆེན་རིང་གི་ལས་རེས་གྲ་སྒྲིག་དང་མེ་
ཟོན་བདེ་འཇགས། ཞབས་ཞུ་དོ་དམ་
སོགས་ཀྱི་གནས་ཚུལ་ཐད་རྒྱུས་ལོན་ཞིབ་ཕྲ་
གནང་བ་རེད། ཁོང་གིས་བོད་ཀྱི་ལོ་གསར་
ནི་ཁྱིམ་ཚང་མཉམ་འཛོམས་དང་ལོ་རྙིང་
ཕར་ལ་སྐྱེལ་བ་དང་ལོ་གསར་པ་ཚུར་ལ་བསུ་
བའི་སྲོལ་རྒྱུན་གྱི་དུས་ཆེན་ཞིག་ཡིན། མང་
ཚོགས་ཀྱིས་དུས་ཆེན་དགའ་གཏོང་བྱེད་པར་
ཁོར་ཡུག་ཡག་པོ་ཞིག་བསྐྲུན་པའི་བསམ་བློ་
བརྟན་པོར་བཙུགས་ནས་བྱ་བ་ཁག་ནན་པོ་

དང་ལེགས་པར་བསྒྲུབས་ཏེ་བདེ་འཇགས་
དང་ ། འཆམ་མཐུན། བརྟན་ལྷིང་
བཅས་ལྡན་པའི་དུས་ཆེན་གྱི་རྣམ་པ་དང་སྤྱི་
ཚོགས་ཁོར་ཡུག་ནུས་ཤུགས་ཡོད་རྒུས་བསྐྲུན་
དགོས། དུས་དང་རྣམ་པ་ཀུན་ཏུ་ཐོན་སྐྱེད་
བདེ་འཇགས་ཀྱི་ལས་དོན་ལེགས་པར་
བསྒྲུབས་ནས་ཕྱོགས་ཁག་གི་འགན་འཁྲི་དམ་
ཟབ་དང་ནན་དཀྲི་བྱས་ཏེ་ཉེན་ཁ་དང་
མངོན་མེད་རྐྱེན་ངན་གྱི་གནད་དོན་སྣ་
ཚོགས་ལ་ཞིབ་བཤེར་དང་བཅོས་སྐྱོང་གཏིང་
ཟབ་བྱས་ནས་མི་རིགས་ཁག་གི་མང་ཚོགས་
ཀྱི་ཚེ་སྲོག་དང་རྒྱུ་ནོར་གྱི་བདེ་འཇགས་
མཐའ་གཅིག་ཏུ་སྲུང་སྐྱོང་བྱེད་དགོས། དོ་
དམ་དང་ཞབས་ཞུའི་ནུས་པ་མཐའ་འཁྱོངས་
དང་། མང་ཚོགས་ཀྱི་དགོས་མཁོ་དང་རེ་
འདུན་ལ་དམིགས་ནས་ཞབས་ཞུའི་འབྲེལ་

ཟམ་མི་ཆད་པར་བྱས་ཏེ་རྒྱ་སྐྱེད་གཏོང་
བ། སེམས་ཤུགས་དང་བརྩེ་སེམས་ལ་
བརྟེན་ནས་སྒྲིག་ལམ་སྲུང་སྐྱོང་དང་། མང་
ཚོགས་ལ་ཁྲིད་སྟོན་དང་སྣེ་ཁྲིད་བཅས་ཀྱི་
ལས་དོན་ཡག་པོ་བསྒྲུབ་དགོས། གནད་
འཁེལ་ཅན་དང་། ཞིབ་ཕྲ་ཅན། སྤུས་
ལེགས་ཅན་བཅས་ཀྱི་བླང་བྱ་གཞིར་བཟུང་
ནས་སྤུས་ཚད་མཐོ་བ་དང་ཆུ་ཚད་མཐོ་བའི་
སྒོ་ནས་གྲོང་ཁྱེར་འཛུགས་སྐྲུན་གྱི་དོ་དམ་ལ་
སྐུལ་འདེད་བཏང་ནས་གྲོང་ཁྱེར་གྱི་སྤུས་
ཚད་ཁྱོན་ཡོངས་ནས་མཐོ་རུ་གཏོང་བ་དང་
གྲོང་ཁྱེར་གྱི་རྣམ་པ་ལེགས་སུ་བཏང་ནས་མི་
རིགས་ཁག་གི་མང་ཚོགས་ཀྱིས་མཛེས་པའི་
འཚོ་བར་བཅངས་པའི་རེ་བ་སྟོང་ཟད་དུ་
གཏོང་མི་རུང་ཞེས་གསུངས་པ་རེད།
（དཔལ་སྐྱབས་རྒྱལ་གྱིས་སྒྱུར་ཞུས་བྱས）

（པར་ངོས་དང་པོར་མཐུད）ཞབས་ཞུ་
ལེགས་སུ་བཏང་ནས་མང་ཚོགས་སྤྲོ་སྣང་
དང་ཞི་མཐུན་ངང་དུས་ཆེན་གཏོང་བའི་
འགན་ལེན་ཏན་ཏིག་བྱེད་དགོས་པའི་ནན་
གསུངས་གནང་བ་རེད།

རང་སྐྱོང་ལྗོངས་ཀྱི་འགོ་ཁྲིད་ལི་ཝུན་
ཀེ་དང་། ཞུས་ཀྲི་ཐའོ། ཡུས་ཡུན་ཀུའེ་
བཅས་ལྷན་དུ་ཕེབས་ཡོད།

ལྷ་ལྡན་གཙུག་ལག་ཁང་དང་ར་མོ་ཆེ་
གཙུག་ལག་ཁང་དུ། ལིའུ་ཅང་གིས་རང་
སྐྱོང་ལྗོངས་ཏང་ཨུད་དང་། མི་དམངས་
འཐུས ་ཚོགས ་རྒྱུན ་ལས ་ཨུ ་ཡོན ་ལྷན ་
ཁང་། སྲིད་གཞུང་། སྲིད་གྲོས་བཅས་
དང་ཧྲུའུ་ཅི་ཝང་ཅུན་ཀྲེང་གི་ཚབ་ཞུས་ཏེ་
དགོན་པ་དོ་དམ་ཨུ་ལྷན་གྱི་ལས་བྱེད་པ་
དང་། སྤྱི་བདེ་ཉེན་རྟོག་པ། མེ་ཟོན་
རོགས་སྐྱོབ་མི་སྣ། ཆོས་ལུགས་ལས་རིགས་
ཀྱི་འཐུས་མི་བཅས་ལ་དུས་ཆེན་གྱི་འཚམས་
འདྲི་དང་ལྷག་བསམ་ཟོལ་མེད་ཀྱི་སྨོན་
འདུན་བཟང་པོ་ཞུས་པར་མ་ཟད། ཡུལ་
དངོས་སུ་དགོན་སྡེ་དོ་དམ་ལ་གསར་གཏོད་
དང་ཤུགས་སྣོན་རྒྱག་པ་དང་། རིག་
དངོས་སྲུང་སྐྱོང་། མེ་ཟོན་བདེ་འཇགས་
སོགས་ཀྱི་གནས་ཚུལ་ལ་ཞིབ་བཤེར་གནང་
བ ་རེད། ཁོང་གིས་2024ལོ་ནི ་རང་
ལྗོངས་འཕེལ་རྒྱས་འགྲོ་བའི་བརྒྱུད་རིམ་
ཁྲོད་ཀྱི་སྤྱིར་བཏང་མིན་པའི་ལོ་ཞིག་ཡིན་
ཞིང་། ཧྲུའུ་ཅི་ཝང་ཅུན་ཀྲེང་གིས་ཚོགས་
གཙོ་གནང་བའི་རང་སྐྱོང་ལྗོངས་ཏང་ཨུད་
ཀྱིས་ལྗོངས་ཡོངས་ཀྱི་མི་རིགས་ཁག་གི་ལས་
བྱེད་པ་དང་མང་ཚོགས་ལ་མཐུན་སྒྲིལ་སྣེ་
ཁྲིད་བྱས་ཏེ་བོད་ཀྱི་ལས་དོན་སྐོར་གྱི་སྤྱི་ཁྱབ་
ཧྲུའུ་ཅི་ཞི་ཅིན་ཕིང་གི་མཛུབ་སྟོན་གལ་ཆེན་
དང་དུས་རབས་གསར་པའི་ཏང་གི་བོད་
སྐྱོང་མཛད་ཇུས་མཐའ་གཅིག་ཏུ་ལག་
བསྟར་དོན་འཁྱོལ་བྱེད་པ་དང་། དོན་

ཆེན་བཞིར་བློ་བརྟན་འགྱུར་མེད་ངང་དམ་
འཛིན་བྱེད་པ། འཛུགས་གཏོད་བཞིར་
སྐུལ་འདེད་ཏན་ཏིག་གཏོང་བ། ལྗོངས་
ཡོངས་ཀྱི་སྤྱི་ཚོགས་ཁྱོན་ཡོངས་ནས་མུ་
མཐུད་ཞི་མཐུན་བརྟན་ལྷིང་དང་། དཔལ་
འབྱོར་སྤུས་ཚད་མཐོ་བའི་འཕེལ་རྒྱས་ཀྱི་
འཕེལ་ཕྱོགས་བཟང་པོ་རྒྱུན་འཁྱོངས།
རྒྱལ་ཁབ་ཀྱི་འབྱུང་ཁམས་བདེ་འཇགས་ཀྱི་
བཀག ་རྒྱ ་རྒྱུན ་ཆད ་མེད ་པར ་བརྟན ་
གཏོང་། མཐའ་དར་དམངས་ཕྱུག་དང་
མཐའ་མཚམས་བརྟན་ལྷིང་ལ་ཁྱོན་ཡོངས་
ནས་སྐུལ་འདེད་གཏོང་བ་བཅས་བྱས་པས་
མི་རིགས་ཁག་གི་མང་ཚོགས་ཀྱི་ཐོབ་སྣང་
དང་། སྐྱིད་སྣང་། བདེ་སྣང་བཅས་མུ་
མཐུད་ཆེ་རུ་ཕྱིན་ཡོད། གྲུབ་འབྲས་དེ་
དག་ཐོབ་པ་ནི་བློ་མཐུན་ཞི་ཅིན་ཕིང་གིས་
སྲོག་ཤིང་གནང་བའི་ཏང་ཀྲུང་དབྱང་གིས་
མཁས་མཛངས་ལྡན་པའི་འགོ་ཁྲིད་གནང་
བའི་འབྲས་བུ་ཡིན་ལ། ལྗོངས་ཡོངས་ཀྱི་
མི་རིགས་ཁག་གི་མི་དམངས་ཀྱིས་འབད་
བརྩོན་ཧུར་ཐག་བྱས་པའི་འབྲས་བུའང་
ཡིན། 2025ལོ་ནི་རང་སྐྱོང་ལྗོངས་དབུ་
བརྙེས་ནས་ལོ་ངོ་60འཁོར་བའི་ལོ་ཞིག་
ཡིན་པས། སྒྱུར་འཕེལ་བརྟན་གསུམ་གྱི་
ལས་འགན་དཀའ་ཚེགས་ཆེ་ལ་ལྕི་བ་ཞིག་
ཡིན། དེར་བརྟེན་གཏན་འཁེལ་གཉིས་ཀྱི་
ཐག་གཅོད་རང་བཞིན་གྱི་དོན་སྙིང་ལ་གོ་བ་
གཏིང་ཟབ་ལེན་པ་དང་། སྲུང་སྐྱོང་
གཉིས་མཐའ་གཅིག་ཏུ་བྱེད་པ། བོད་ཀྱི་
ལས་དོན་སྐོར་གྱི་སྤྱི་ཁྱབ་ཧྲུའུ་ཅི་ཞི་ཅིན་ཕིང་
གི་མཛུབ་སྟོན་གལ་ཆེན་དང་དུས་རབས་
གསར་པའི་ཏང་གི་བོད་སྐྱོང་མཛད་ཇུས་
ལག་བསྟར་གཏིང་ཟབ་བྱེད་པ། ཆོས་
ལུགས་ལས་དོན་གྱི་དོ་དམ་ལ་ཁྲིམས་ལྟར་
ཤུགས་སྣོན་རྒྱག་པ། འདུ་ཤེས་གསུམ་གྱི་
སློབ་གསོ་རྒྱ་ཁྱབ་ངང་གཏིང་ཟབ་ཏུ་གཏོང་

བ། སྤྱི་ཚོགས་རིང་ལུགས་ཀྱི་ལྟེ་བའི་རིན་
ཐང་ལྟ་བའི་སྣེ་ཁྲིད་མཐའ་འཁྱོངས་བྱེད་པ་
བཅས་ལ་བརྟེན་ནས་བོད་བརྒྱུད་ནང་
བསྟན་དེ་སྤྱི་ཚོགས་རིང་ལུགས་ཀྱི་སྤྱི་ཚོགས་
དང་འཚམ་མཐུན་ཡོང་བར་ཁྲིད་སྟོན་ཧུར་
ཐག་བྱེད་དགོས། ཉེན་བརྡ་རྒྱུན་སྒྲོག་དང་
རྟག་ཏུ་དོགས་ཟོན་བྱ་རྒྱུ་རྒྱུན་འཁྱོངས་བྱས་
ཏེ་ལས་ཀའི་འགན་འཁྲི་ནན་དུ་གཏོང་བ་
དང་། ལས་ཀའི་སྒྲིག་སྲོལ་དང་ལམ་སྲོལ་
འཐུས་ཚང་དུ་གཏོང་བ། ཉེན་ཁ་དང་
མངོན་མེད་རྐྱེན་ངན་གྲལ་བཤེར་དང་
བཅོས་སྐྱོང་བྱེད་པ། མེ་ཟོན་བདེ་འཇགས་
ཀྱི་ནུས་པའི་ཆུ་ཚད་ཁྱོན་ཡོངས་ནས་མཐོ་རུ་
གཏོང་བ་བཅས་ཀྱིས་ཆོས་ལུགས་ལམ་
ལྷོངས་དང་། སྤྱི་ཚོགས་འཆམ་མཐུན།
མི་རིགས་འཆམ་མཐུན་བཅས་ལ་སྐུལ་
འདེད་གཏོང་ཆེད་ལེགས་སྐྱེས་ཧུར་ཐག་
འབུལ་དགོས་ཞེས་གསུངས་པ་རེད།

ལིའུ་ཅང་གནམ་གཤིས་ཅུས་ཀྱི་ཞིང་
ཟོག་ཁྲོམ་ར་དང་བར་སྐོར་ཚོང་གྲོང་དུ་ཕེབས་
ནས་དུས་ཆེན་རིང་གི་ཁྲོམ་རའི་མཁོ་སྤྲོད་
འགན་ལེན་གྱི་གནས་ཚུལ་ཐད་མཁྱེན་རྟོགས་
ཞིབ་ཕྲ་གནང་བར་མ་ཟད། ཚོང་གཉེར་
དུད་ཚང་དང་ཁྲོམ་རའི་འགན་འཁུར་བ་དང་
བྱམས་བརྩེའི་ངང་བཀའ་མོལ་ཡང་གནང་བ་
རེད། ཁོང་གིས་ཞབས་ཞུའི་བྱ་ཐབས་
ལེགས་སུ་དང་ཞབས་ཞུའི་སྤུས་ཚད་མཐོ་རུ་
བཏང་སྟེ་ཚོང་དུད་ལ་ཚོང་གཉེར་གྱི་ཆ་རྐྱེན་
བཟང་པོ་གཏོད་དགོས། བཟའ་བཅའི་བདེ་
འཇགས་ཀྱི་ལྟ་སྐུལ་དོ་དམ་ལ་ཤུགས་སྣོན་རྒྱག་
པ་དང་བཟའ་བཅའི་བདེ་འཇགས་ཀྱི་འགན་
འཁྲི་དོན་འཁྱོལ་ནན་པོ་བྱས་ཏེ་རྒྱ་ཆེའི་མང་
ཚོགས་ཀྱི་འཚོ་བའི་དགོས་མཁོ་ལེགས་པར་
བསྐངས་ཏེ་ཟ་མ་སྤྱོད་སྐབས་བློ་བདེ་ཡོང་བར་
བྱེད་དགོས་ཞེས་གསུངས་པ་རེད།

（བུ་ཆུང་གིས་སྒྱུར་ཞུས་བྱས）

ལིའུ་ཅང་གིས་མི་དམངས་གོང་དུ་བཀུར་རྒྱུ་མཐའ་འཁྱོངས་དང་ཞབས་ཞུ་
ལེགས་སུ་བཏང་ནས་མི་རིགས་ཁག་གི་མང་ཚོགས་སྤྲོ་སྣང་དང་ཞི་མཐུན་ངང་
དུས་ཆེན་གཏོང་བའི་འགན་ལེན་བྱེད་དགོས་པའི་ནན་གསུངས་གནང་བ།（པར་ངོས་དང་པོར་མཐུད）མཉམ་

འབྲེལ་རྒྱལ་ཚོགས་བཙུགས་ནས་ལོ་ངོ་80
འཁོར་བའི་ལོ་ཞིག་ཀྱང་ཡིན། ལོ་རྒྱུས་ཀྱི་
དོན་སྙིང་ལྡན་པའི་དམིགས་བསལ་གྱི་ལོ་
འདིར་ཀྲུང་གོ་དང་ཨུ་རུ་སུའི་འབྲེལ་བར་
གྲོས་རིམ་གལ་ཆེན་རབ་དང་རིམ་པ་འཕྲད་
རྒྱུ་རེད། ཕྱོགས་གཉིས་པོའི་རིམ་པ་ཁག་
གིས་འབྲེལ་གཏུག་དམ་ཟབ་རྒྱུན་འཁྱོངས་
བྱེད་པ་དང་། ང་དང་སྲིད་འཛིན་ཕུའུ་
ཅིང་དབར་བཞག་པའི་ཐུན་མོང་གི་ངོས་
འཛིན་ཕྱོགས་ཡོངས་ནས་དོན་འཁྱོལ་བྱས་
ཏེ་ཁྱིམ་མཚེས་རྒྱལ་ཁབ་དབར་གྱི་འགྱུར་
མེད་ཀྱི་མཛའ་གྲོགས་དང་། ཁྱོན་ཡོངས་
ཀྱི་འཐབ་ཇུས་མཉམ་ལས། གཉིས་ཕན་
དང་མཉམ་ལས་མཉམ་རྒྱལ་བཅས་ཀྱི་དུས་
རབས་གསར་པའི་ཀྲུང་གོ་དང་ཨུ་རུ་སུའི་
འབྲེལ་བའི་སྙིང་སྟོབས་དར་སྤེལ་གཏོང་
བ། འཐབ་ཇུས་མཉམ་ལས་དང་དངོས་
སྒྲུབ་མཉམ་ལས་རྒྱུན་ཆད་མེད་པར་གཏིང་
ཟབ་ཏུ་གཏོང་བ་བཅས་བྱས་ཏེ་རྒྱལ་ཁབ་
གཉིས་པོའི་ཐུན་མོང་གི་འཕེལ་རྒྱས་དང་

དར ་རྒྱས ་ཡོང ་བར ་རོགས ་རམ ་བྱེད ་
དགོས། ཕྱོགས་གཉིས་པོས་རྒྱལ་སྤྱི་དང་ས་
ཁུལ་གྱི་ལས་དོན་ཁྲོད་ཀྱི་མཐུན་སྦྱོར་ལ་མུ་
མཐུད་ཤུགས་སྣོན་བརྒྱབ་སྟེ་འབོ་གསེར་
རྒྱལ་ཁབ་དང་ཧྲང་ཧའེ་མཉམ་ལས་རྩ་
འཛུགས་ཀྱི་ནུས་པ་འདོན་སྤེལ་གང་ལེགས་
བྱས་ཏེ་གོ་ལ་ཧྲིལ་པོའི་ལྷོ་ཕྱོགས་མཐུན་སྒྲིལ་
མཉམ་ལས་ཀྱི་ཁ་ཕྱོགས་ཆེན་པོ་སྲ་བརྟན་དུ་
གཏོང་དགོས་ཞེས་བསྟན་གནང་ཡོད།

ཧྲའོ་དབྱི་ཀུའུ་ཡིས་སྲིད་འཛིན་ཕུའུ་
ཅིང་གིས་ཀྲུའུ་ཞི་ཞི་ཅིན་ཕིང་ལ་མཛའ་
བརྩེའི་འཚམས་འདྲི་གནང་ལུགས་བརྒྱུད་
བསྒྲགས་གནང་ནས་སྲིད་འཛིན་ཕུའུ་ཅིང་
གིས་ཀྲུའུ་ཞི་ཞི་ཅིན་ཕིང་དང་ལྷག་བསམ་
ཟོལ་མེད་ཀྱི་མཛའ་གྲོགས་དང་འབྲེལ་བ་
དམ་ཟབ་བྱ་རྒྱུར་ཚད་མཐོའི་མཐོང་ཆེན་
བྱེད་ཀྱི་ཡོད། ཨུ་རུ་སུ་དང་ཀྲུང་གོའི་
དབར་གྱི་འབྲེལ་བ་སྔར་བྱུང་མྱོང་མེད་པའི་
ཆུ་ཚད་མཐོན་པོ་ཞིག་ཏུ་སླེབས་ཡོད་པས་
ཕྱོགས་གསུམ་པ་གང་རུང་ཞིག་ལའང་
དམིགས་ཀྱི་མེད། ཨུ་རུ་སུ་དང་ཀྲུང་གོའི་

མཉམ་སྡེབ་ཀྱིས་འཛམ་གླིང་ཐོག་ནུས་པ་
གལ་ཆེན་བཏོན་ནས་རྒྱལ་ཁབ་ཆེན་པོའི་
འབྲེལ་བའི་མིག་དཔེ་བཏོད་ཡོད། ཨུ་རུ་
སུ་དང་ཀྲུང་གོ་རྒྱལ་ཁབ་གཉིས་པོས་ཐོག་
མཐའ་བར་གསུམ་དུ་ཕན་ཚུན་ཡིད་ཆེས་
དང་འདྲ་མཉམ་ངང་གླེང་མོལ་བྱས་པས་
རྒྱལ་ཁབ་གཉིས་པོའི་འཐབ་ཇུས་མཉམ་
ལས་དེ་ཕྱོགས་གཉིས་པོའི་ཐུན་མོང་གི་ཁེ་
ཕན་དང་མཐུན་ཡོད། ཨུ་རུ་སུ་ཕྱོགས་
ཀྱིས་རྒྱལ་ཁབ་གཉིས་པོའི་གཙོ་བདག་
དབར་བྱུང་བའི་ཐུན་མོང་གི་ངོས་འཛིན་
གལ་ཆེན་དོན་འཁྱོལ་ཏན་ཏིག་བྱས་ཏེ་བློ་
བརྟན་འགྱུར་མེད་ངང་ཀྲུང་གོའི་མཉམ་
ལས་ལ་ཤུགས་སྣོན་རྒྱག་རྒྱུ་ཡིན། ཀྲུང་གོ་
ཕྱོགས་ཀྱིས་ཡུག་རེན་གྱི་ཉམས་ཉེན་ཞི་བས་
ཐག་གཅོད་བྱེད་པར་སྐུལ་འདེད་ཧུར་ཐག་
བཏང་བས ་ཨུ ་རུ ་སུ ་ཕྱོགས་ཀྱིས ་དེར ་
བསྔགས་བརྗོད་ཟབ་མོ་བྱེད་ཀྱི་ཡོད་ཅེས་
གསུངས་པ་རེད།

ཝང་དབྱི་མཇལ་འཕྲད་ནང་ཞུཊ་ཡོད།
（ཕུར་སྒྲོན་གྱིས་སྒྱུར་ཞུས་བྱས）

ཞི་ཅིན་ཕིང་གིས་ཨུ་རུ་སུའི་རྒྱལ་ཕྲན་མཉམ་འབྲེལ་བདེ་འཇགས་ཚོགས་
འདུའི་དྲུང་ཡིག་ཧྲའོ་དབྱི་ཀུའུ་དང་མཇལ་འཕྲད་གནང་བ།


